Supliches – Cör de Gejú Ccc
Signur Gejú Crist, i podun ciarié fora dla fontana de to cör forza y speranza por nosta vita.
I portun dant nostes supliches plëgns de confidënza y de crëta te tüa misericordia.  
Al’invocaziun „Gejú, bun y saurí de cör“ respognunse: „Forma nosc cör do to cör!“
1. Signur Gejú, dëida i cristians de döt le monn da vire aladô 
che la jënt pois odëi te so ejëmpl to amur misericordius (chît)
Gejú, bun y saurí de cör, - forma nosc cör do to cör!
2. Fá che l’adoraziun dl Cör de Gejú fejes crësce tles families y te vignun
l'amur un por l'ater, la confidënza y le rengraziamënt (chît)
Gejú, bun y saurí de cör, - forma nosc cör do to cör!
3. Fá che la comunité de nosta ploania sides de sostëgn y de aiüt por i amará, i soferënc, 
i püri y chi che l’á ria tla vita (chît)
Gejú, bun y saurí de cör, - forma nosc cör do to cör!
4. Che l’amur de to cör nes motivëies y nes sbürles da chirí la pesc y la reconziliaziun 
cun chi incëria, te nostes families y vijinanzes, y da cooperé por la pesc tl monn (chît)
Gejú, bun y saurí de cör, - forma nosc cör do to cör!
5. Smorjelëia le cör dla jënt ch’al ne sozedes nia tan de crudeltés tl monn, dantadöt
che i mituns ne vëgnes nia despartis da sü geniturs y pois crësce sö te families unides (chît)   Gejú, bun y saurí de cör, - forma nosc cör do to cör!
6. Tol sö nüsc defunc che á tles ries situaziuns dla vita confidé tl Sacher Cör (chît)
Gejú, bun y saurí de cör, - forma nosc cör do to cör!
Dî, nosc Pere,
consolëiesse y confórtesse cun le piun dla grazia che rogor dal cör de to Fi,
ch’i podunse festejé cun ligrëza y reconescënza tüa misericordia incö y por dagnora. Amen.
ACLAMAZIUNS - KYRIE
Signur Gejú Crist, por amur este gnü söla tera a vire cun y por nos


Kyrie eleison / Signur, pieté
Signur Gejú Crist, tö es le sëgn dla misericordia y dl amur dl Pere


Christe eleison / Crist, pieté
Signur Gejú Crist, tö mëtes a verde to amur te nosc cör tres le Spirit Sant


Kyrie eleison / Signur, pieté
